
Suliassanut pilersaarutip nutarternera
MI-mut ineriartornermut pilersaarut

Aalajangiiffigisassaq
J.nr.: 42.00
Meeqqanut Ilaqutariinnullu Ingerlatsivik – pisortaq Martha Lund Olsen / MLOL

Suliassamik eqikkaaneq
Meeqqanut Ilaqutariinnullu Ingerlatsivimmi 2020-p tungaanut ilanngullugulu ineriartornermut 
sulinermi suliassanut pilersaarummi allaaserineqartut malinneqassapput. Suliassanut pilersaarut 
aqutsinermi sakkussaavoq uummaarissoq, ataavartumik naleqqussarneqartartussaq. Meeqqanut 
Ilaqutariinnullu Ingerlatsiviup suliassanut pilersaarut nutarterpaa Sullissinermik misissuinermi 
innersuussutigineqartut aammalu meeqqanik inuusuttunillu angerlarsimaffiup avataanut 
inissinneqarsimasunut atatillugu ikiorsiinissamik neqeroorutinik nutaanik pilersitsinikkut 
ingerlatsinermi ileqqaartoqarnissaanik pilersaaruteqarneq tunngavigalugit. Tamatuma saniatigut 
Sullissinermik misissuinermit innersuussutigineqartut pingaarnerutinneqarsimapput, ingerlatsiviup 
aaqqissuuteqqinneqarnerata nalaani mianernartoqartarnera eqqarsaatigalugu. Taamaattumik 
innersuussutigineqartut sinnerinut sanilliullugu nutaamik aaqqissuussinissamik ineriartortitsinissaq 
pilersitsinissarlu Ingerlatsiviup pingaarnerutissimavaa .

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigaa:

- 2017-imiit 2020--imut suliassanut pilersaarummi allannguutit akuersissutigineqassasut

Suliassamik saqqummiussineq 
Meeqqanut Ilaqutariinnullu Ingerlatsivimmi 2020-p tungaanut ilanngullugulu ineriartornermut 
sulinermi suliassanut pilersaarummi allaaserineqartut malinneqassapput. Suliassanut pilersaarut 
aqutsinermi sakkussaavoq uummaarissoq, ataavartumik naleqqussarneqartartussaq.

Meeqqanut Ilaqutariinnullu Ingerlatsiviup ineriartortinneqarnissaa pilersaarutip ilaattut Deloitte 
2017-imi ukiakkut ingerlatsivik sinnerlugu sullissinermik misissuivoq. Sullissinermik misissuineq 
Meeqqanut Ilaqutariinnullu Ataatsimiititap juuni 2018-imi ataatsimiinnerani oqaluuserineqarpoq. 
Sullissinermik misissuinermi ingerlatsiviup ajornartorsiutai ineriartortitsinissamullu periarfissai 
qanoq annertutiginersut takussutissiarineqarpoq. Aamma taanna aqqutigalugu 23-inik 
innersuussuteqartoqarpoq, ingerlatsivimmi ineriartortitsinermut sulinermik ingerlatitseqqinnissamut 
toqqammaviliisussanik. Taamaattumik suliassat innersuussutigineqartut ingerlatsiviup 
ineriartorneranut suliassatut pilersaarummut ilanngunneqassapput.

Innersuussutigineqartut amerlasuujupput aammalu aaqqissuussaanermut, aqutsinermut, 
uppernarsaateqartarnermut, aqutsinermut sakkussanut aammalu suliffiup iluani avataanilu 
suleqatigiinnermut tunngasunut suleqatigiinnissamullu isumaqatigiissutinut tunngasuullutik. 
Ineriartornissamut periarfissaqarluarnera pissutigalugu, aamma Sullissinermik misissuinermit 
innersuussutigineqarpoq, ineriartornermik suliaqarnerup ingerlanerani ingerlatsivimmi 
ikiorsiinermut tunngasunik neqeroorutinik nutaanik aallartitsisoqassanngitsoq, kisiannili 
neqeroorutit pioreersut pitsaassusiinik ineriartortitsineq sammineqarnerussasoq.



Kisianni 2019-imi aamma ingerlatsivik ingerlatsinermut missingersuutini 5 millioner koruuninik 
sipaaqquneqarluni suliakkerneqarpoq. Angerlarsimaffiup avataanut inissiisarnermut tunngasut 
ingerlatsivimmi aningaasartuutaanerpaapput, ingerlatsivimmilu aqutsisut aalajangerpaat, 
ingerlatsinermut sipaarnissami pingaartumik angerlartitsisarneq, angerlarsimaffiup avataanut 
inissiinernik pinaveersaartitsinermut aammalu ikiorsiinernik neqeroorutinik allamut nuutitsinermut 
tunngasunit tiguneqassasut.  Kisianni pingaarnersiuinernik taamatut allanngortiterisoqassappat 
ingerlatsivik Nuummi neqeroorutinik arlalinnik pilersitsisariaqarpoq, taakkununnga ilaatillugit 
angerlarsimaffiup avataanut inissinneqareernerup kingornagut isumassiorneqarnissamut atatillugu 
suliniuteqarfigineqarnermi ineeqqanik pilersitsineq, qimarnguik nutaaq aammalu ilaqutariinnik 
oqaloqatiginnittartoqatigiiliorneq meeqqanik angerlartinneqarsimasunik ikorfartuinissamik 
akisussaaffilinnik. Taamaattumik neqeroorutinik taakkuninnga pilersitsineq aamma ingerlatsiviup 
ineriartoqqinnissaanut ilaatinneqassapput.

Ingerlatsiviup 2017-imiit 2020-imut suliassanut pilersaarut nutarterpaa. Suliassanut pilersaarummi 
allannguutit Sullissinermik misissuinermi innersuussutigineqartut aammalu meeqqanik 
inuusuttunillu angerlarsimaffiup avataanut inissinneqarsimasunut atatillugu ikiorsiinissamik 
neqeroorutinik nutaanik pilersitsinikkut ingerlatsinermi ileqqaartoqarnissaanik pilersaaruteqarneq 
tunngavigalugit. Innersuussutigineqartut pingaarnerutinneqarsimapput, ingerlatsiviup 
aaqqissuuteqqinneqarnerata nalaani mianernartoqartarnera eqqarsaatigalugu. Taamaattumik 
innersuussutigineqartut sinnerinut sanilliullugu nutaamik aaqqissuussinissamik ineriartortitsinissaq 
pilersitsinissarlu - tassunga ilanngullugu suliat ingerlaneri aammalu aqutsinermi uppernarsaatit, 
sulisunik ilitsersuineq ilinniartitsinerlu, aqutsisunik ineriartortitsineq nakkutilliinerlu 
innersuussutigineqartunit allanit Ingerlatsiviup pingaarnerutissimavai. Taamatut pingaarnersiuineq 
aamma suliassanut pilersaarummi allannguutissani takuneqarsinnaavoq.

Aaqqiissutissatut siunnersuut – suliatigut naliliineq
Sullissinermik misissuinermit innersuussutigineqartut aammalu angerlarsimaffiup avataanut 
inissiisarnerit sipaaruteqarnissamik pilersaarutit aallaavigalugit 2017-imiit 2020-mut suliassanut 
pilersaarummut paasissutissanik annertunerusunik immikkuualuttunillu ilassuteqaateqartoqarpoq. 
Suliassat annertusinerisa aamma kingunerissavaat suliassat tamakkerlugit piffissamik 
pilersaarutaasa nutarternissaat.

Oqartussaaffeqarfimmut tunngatillugu nutaamik aaqqissuussinerup aallartinneqarnissaa 
pingaarnerutinneqarpoq, tassunga ilanngullugit sulisunik ilinniartitsineq suleriaatsinillu 
malinnaatitsineq, immikkoortortat tamaasa aqqusaarlugit nukittunerusumik suleqatigiinnerup 
inerisarnera, allaffissornermi toqqammaviup atuutilersinneqarnissaa aammalu sulianik 
torersaaneq.

Ikiorsiisarnermut tunngasuni nutaamik aaqqissuussisoqarnissaanut siunnersuusiornissaq 
pingaarnerutinneqassaaq, aammalu Oqartussaaffeqarfiup allaffissornermi aqutsinermut 
uppernarsaatissaanut uiggiullugu suleriaatsinik suliaqarneq naleqqussaanerlu aammalu 
ikiorsiisarnermi neqeroorutinik arlalinnik nutaanik pilersitsineq, taakkununnga ilaatillugit 
angerlarsimaffiup avataanut inissinneqareernerup kingornagut isumassiorneqarnissamut atatillugu 
suliniuteqarfigineqarnermi ineeqqanik pilersitsineq, qimarnguik nutaaq aammalu ilaqutariinnik 
oqaloqatiginnittartoqatigiiliorneq meeqqanik angerlartinneqarsimasunik ikorfartuinissamik 
akisussaaffilinnik.



Aningaasaqarnikkut sulisoqarnikkullu naliliinerit 
Ingerlatsiviup 2019-imi 5 millioner koruuninik sipaaqquneqarnerasuliassanut pilersaarummut 
ilaatinneqarpoq. 

Inatsisitigut tunngavissaq allakkallu tunngaviusumik uppernarsaatitallit 
Ineriartortitsinermut pilersaarusiaq MI 2017-2020

Ingerlariaqqinnissaq
Meeqqanut Ilaqutariinnermullu Ingerlatsiviup ineriartortinneqarnissaanut pilersaarut suliassanut 
pilersaarut nutarterneqartoq naapertorlugu ingerlateqqinneqassaaq. Suliassanut pilersaarut 
ataavartumik pisariaqartitsinerlu naapertorlugit nutarterneqartassaaq.

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfik oqaaseqartinneqanngilaq.

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allanit oqaaseqaatit
Ingerlatsivinnit allanit oqaaseqaatinik pissarsiniartoqarsimanngilaq. 

Ilanngussaq
Ilanngussaq 1: 2017/2020-mut suliassanut pilersaarut.



 



Meeqqanut Ilaqutariinnullu Ingerlatsivimmi (MI-mi) 
Ineriartortitsinissamut pilersaarutip killiffiata nalunaarusiornera 2017-
2020
Killiffiup nalunaarusiornera 4, 2018-imi kvartalip aappaa

Ilisimatitsissut
J.nr.: 42.00
Meeqqanut Ilaqutariinnullu Ingerlatsivik – pisortaq Martha Lund Olsen / MLOL

Suliassamik eqikkaaneq
Meeqqanut Ilaqutariinnullu Ingerlatsivimmi (MI-mi) 2017-2020 Ineriartortitsinissamut pilersaarusiap 
killiffiata nalunaarusiornerata sisamaat 1. apriilimiit 30. juuni 2018-ip tungaanoortoq.  
Nalilerneqarpoq pisuni pingaartuni pilersaarusiorneq makkuninnga nikinganeqartoq:

- Nukittunerusumik aqutsineq
- Sullissinerup nukittorsarneqarnera 
- Ilinniutaasumik ineriartornertalimmillu suliatigut aqutseriaaseqarneq
- Pitsanngorsakkamik meeqqanik/ilaqutariinnik katsorsaaneq – illup avataaniittut 

suleqatigalugit
- Pitsaaliuineq
- Avataani suleqatinik suleqateqarneq nukittunerusoq

Pisuni pingaarutilinni allani siuariartorneqartoq paasineqarpoq. 
Nikingasoorneq ilaatigut pissuteqarpoq ingerlatsiviup Sullissinermut misissuiffimmit innersuussutit 
atuuttussanngorlugit aallartimmagit taakku suliassanut pilersaarummut suli ilanngunneqanngitsut. 
Saniatigut ingerlatsivik 2019-imi 5 mio. koruuninik sipaaqquneqarpoq, taamaattumillu 
ingerlatsivimmit iliuusissat nutaat arlaqartut pilersinneqarnissaat kissaatigineqarpoq, meeqqanik 
inuusuttunillu angerlarsimaffiup avataanut inissiinernik annikilliliisussanik. Meeqqanut 
Ilaqutariinnullu Ingerlatsiviup aamma iliuusissatut neqeroorutit taakku pilersinneqarnissaannut 
piareersaataasumik suliarineqarnerat aallartereerpaa, suliassanut pilersaarummut 
sipaarniarnissamut pilersaarutit ilanngunneqannginnerini. Taamaattumik Ingerlatsiviup suliassanut 
pilersaarut nutarterpaa, ilisimasassatut tunngaviusunut annertusisanut aammalu tunngaviusunut 
nutaanut nallersuuttunngorlugit. Suliassanut pilersaarut iluarsaassaq Meeqqanut Ilaqutariinnullu 
Ataatsimiititami politikkikkut suliarineqartussanngortinneqassaaq ulloq 13. septembari 2018.

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigaa:

- ilisimatitsissut tusaatissatut tiguneqassasoq
- - ilisimatitsissut Aningaasaqarnermut Inuussutissarsiornermullu Ataatsimiititamut 

ingerlateqqinneqassasoq.

Suliassamik saqqummiussineq 
2018-imi kvartalip aappaani Oqartussaqarfiup nutaamik aaqqissuunneqarnera 
atortussanngortinneqarpoq, allaffissornermilu tunngavissaq atortussanngortinneqareerpoq. 
Ingerlatsivimmut tunngatillugu nutaamik ingerlatseriaatsip ineriartortinneqarnera 
aallartinneqareerpoq. Aaqqissuussineq Sullissinermi misissuiffimmit innersuussineq aammalu 
iliuusissat arlallit nutaat pilersinneqartut tunngavigalugit pivoq, meeqqat inuusuttullu 
angerlarsimaffiup avataanut inissinneqartartut ikilisinneqarnissaannik siunertaqartut.
Taakku saniatigut SBSYS atortussanngortinneqarpoq aammalu ingerlatsivinni tamani suleriaatsit 
nutaat suliarineqariinngikkunik suliarineqarlutik.
Piffissami tassani ineriartortitsinermut pilersaarusiamit anguniakkat makku nikingapput:



- Nukittunerusumik aqutsineq
- Sullissinerup nukittorsarneqarnera 
- Ilinniutaasumik ineriartornertalimmillu suliatigut aqutseriaaseqarneq
- Pitsanngorsakkamik meeqqanik/ilaqutariinnik katsorsaaneq – illup avataaniittut 

suleqatigalugit
- Pitsaaliuineq

Aaqqiissutissatut siunnersuut – suliatigut naliliineq 
Ineriartortitsinissamik pilersaarummit nikingasooruterpassuit ineriartortitat ingerlanerliornerinik 
pissuteqanngillat, pileriartorsimappulli massakkut ineriartortitsinermik sulianik pilersaarutip 
ingerlatsiviup ilisimasassaasa tunngaviinut aammalu tunngaviusunut sanilliullugit suli 
nutarterneqarsimannginnerat pissutaalluni.
Sullissinermut misissuiffik massakkut misissorneqareerpoq, sullissinermullu misissuiffimmit 
innersuussutigineqartut ineriartortitsinermik suliat ingerlateqqinneqarnissaannut 
tunngaviliisuussapput. Innersuussutigineqartut ilai ingerlatsivimmit atortussanngortinneqareerput, 
naak innersuussutigineqartut suliassanut pilersaarummi akuerisami suli inissinneqanngikkaluartut. 
Taamaattumik suliat taakkua killiffik pillugu nalunaarusiami naliliinermut ilaatinneqanngillat.
Saniatigut ingerlatsivik 2019-imi ingerlatsinermut aningaasartuutinit 5 mio. koruuninik 
sipaaqquneqarpoq.. Sipaarutissanik aaqqissuussineq ingerlatsiviup imaalillugit 
aaqqissuunniarsimavaa tassalu taakku ingerlatsiviup ineriartortitsinermik suliaanut 
pisariillisaaneranullu ilaatinneqalersillugit. Ingerlatsivimmit iliuusissanik nutaanik 
neqerooruteqarsinnaanermut 9 mio. koruunit aningaasaliissutigineqarnissaat kissaatigineqarpoq:

- Iliuuseqareernerup kingorna malitseqartitsinermut tunngasut
- Nuummi qimarnguik nutaaq 
- ilaqutariinnik sullissisartoqatigiit meeqqat angerlartinneqarneranni tapersersuisartussat 

Iliuusissat meeqqat inuusuttullu angerlarsimaffiup avataanut inissinneqartartut 
annikillisinneqarnissaat siunertarivaat, aamma inuusuttut ulloq unnuarlu paaqqinniffimmiinneranniit 
nammineq inigisassaminnut inissinneqarneranni isumassuineq. Aningaasaliineq 2019-imi 15 mio. 
koruunit missiliorlugit sipaarfigineqarsinnaasoq naatsorsuutigineqarpoq.. Taamaattumik 
Meeqqanut Ilaqutariinnullu Ingerlatsiviup siuliani taaneqartut iliuusissatut neqeroorutit 
pilersinniarlugit piareersaaneq aallartereerpaa. Ineriartortitassat taakkua suliassanut pilersaarummi 
akuerisami ersinngimmata killiffiup nalunaarusiornerani naliliinissamut tunngaviliinngillat.

Taamaattumik Meeqqanut Ilaqutariinnullu Ingerlatsiviup ingerlatsivimmi ineriartortitassanik 
pilersaarut nutarterpaa imaalillugu, suliassanut pilersaarut ilisimasassanut tunngavinnut 
annertusisanut tunngavigineqartunullu naapertuuttunngorlugit. Suliassanut pilersaarut nutartigaq 
Meeqqanut Ilaqutariinnullu Ataatsimiititami politikkikkut ulloq 13. septembari 2018-imi 
suliarineqartussanngorlugu nassiunneqarpoq.

Aningaasaqarnikkut sulisoqarnikkullu naliliinerit 
Soqanngilaq.

Inatsisitigut tunngavissaq allakkallu tunngaviusumik uppernarsaatitallit 
Ineriartortitsinermut pilersaarusiaq MI 2017-2021

Ingerlariaqqinnissaq
 Meeqqanut Ilaqutariinnullu Ingerlatsiviup suliassanut pilersaarut, ingerlatsiviup ineriartortitsinermut 
pilersaarutaa, nutarterpaa. Suliassanut pilersaarut iluarsisaq septembarip ulluisa 13-ianni 2018 
Meeqqanut Ilaqutariinnullu Ataatsimiititaliami politikkikkut suliarisassanngorlugu nassiunneqarpoq.. 
Suliassanut pilersaarut akuerineqarpat ineriartortitsinermik suliat suliassanut pilersaarut iluarsisaq 
naapertorlugu ingerlateqqinneqassapput. 

Aningaasaqarnermut Allatseqarfimmit oqaaseqaatit



Soqanngilaq

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allanit oqaaseqaatit
Soqanngilaq

Ilanngussaq
Killiffiup nalunaarusiornera 4, 2018-imi kvartalip aappaa

